 2008 წლის, რუსეთ–საქართველოს ომის დროს, ჩამოგდებული და დაზიანებული

         რუსული საფრენი აპარატები

სანამ ძირითად თემაზე გადავიდოდეთ, მინდა რამდენიმე საკითხზე გავამახვილო ყუ–რადღება. აგვისტოს ომის დროს ჩამოგდებულ და დაზიანებულ საფრენ აპარატებზე, რუ–სული და ქართული მხარე საკმაოდ განსხვავებულ ინფორმაციას ავრცელებდა. ქართული მხარე მოწინააღმდეგის დანაკარგებს ოდნავ აზვიადებდა, რუსული მხარე კი დანაკარგებს შეგნებულად მალავდა. ამის გამო, ზუსტი ინფორმაციების მოპოვება საკმაოდ გაძნელდა და ვერც ქვემოთ მოყვანილი ინფორმაციის სიზუსტეზე დავდებ თავს.

ჩამოგდებული თუ დაზიანებული თვითმფრინავების ტიპის, რაოდენობის და წარმო–მავლობის დასადგენად, ჟურნალ–გაზეთებსა და ინტერნეტსივრცეში გავრცელებული მა–სალები, ასევე ქართული და რუსული მხარეების მიერ გავრცელებული ინფორმაციები მოვიშველიე.

აქვე მინდა ავღნიშნო, რომ რუსი ექსპერტების ნაწილი, ჩამოგდებული 5 თვითმფრინა–ვიდან (1 Ту-22М3 (МР) , 1 Су-24М (МР) და 3 Су-25 – რომელსაც რუსი ექსპერტების ნაწი–ლი აცხადებს), სამს „მეგობრულ ცეცხლს“ მიაწერდნენ და მხოლოდ ორს – ქართული ჰაერ–საწინააღმდეგო თავდაცვის  მოქმედებას. ამიტომ ერთ–ერთი მიზეზი ამ ჩანაწერის გაკეთე–ბისა იყო ის, რომ მეტ–ნაკლების სიზუსტით დამედგინა ქართული ჰაერსაწინააღმდეგო თავდაცვის მიერ, აგვისტოს ომის დროს ჩამოგდებული და დაზიანებული საფრენი აპარა–ტების რაოდენობა, რისთვისაც ქართული მხარის მიერ გავრცელებული ინფორმაცია მო–ვიშველიე ქართული ჰაერსაწინააღმდეგო თავდაცვის მოქმედების შესახებ, რომელიც ომის დასრულებიდან მალევე ჟურნალ „არსენალში გავრცელდა“. №62 „არსენალში“ გამოქვეყნე–ბულ სტატიაში, ლაპარაკი იყო საჰაერო ძალების ჰაერსაწინააღმდეგო თავდაცვის ძალების  მოქმედებაზე, თუმცა საზენიტო–სარაკეტო სისტემების განთავსების ადგილი და გათვლა გასაგები მიზეზების გამო არ იყო დასახელებული (თუ ПЗРК–ს შემთხვევაში თვითმფრი–ნავის ჩამოგდება მხოლოდ 1 ადამიანს შეიძლება მიაწერო, Бук–ის, SPyDer–ის და სხვა მსგავსი კომპლექსების მოქმედების შემთხვევაში, მთელი კომპლექსი თუ არა 1 საცეცხლე დანადგარის გათვლა მაინც მოქმედებს, რომლის შემადგენლობაში მინიმუმ 2–3 კაცია.), არ იყო ნაჩვენები რაკეტის გაშვების დროც (ერთეული შემთხვევების გარდა), რამაც ქართული ჰაერსაწინააღმდეგო თავდაცვის მოქმედება კიდევ უფრო „ბუნდოვანი“ გახადა. ამავე სტა–ტიაში ნათქვამი იყო, რომ შემდგომ ნომრებში საჯარისო ჰაერსაწინააღმდეგო თავდაცვის (სახმელეთო ჯარების ცალკეული საზენიტო–სარაკეტო საარტილერიო დივიზიონი) მოქ–მედებაზეც დადებდნენ ინფორმაციას.
თუ საჰაერო ძალების ჰაერსაწინააღმდეგო თავდაცვის მოქმედებაზე გავრცელებული ცნობები (მისი არასაკმარისი ინფორმაციულობის გამო) შეიძლება ჟურნალისტის გამოგო–ნილს მივაწეროთ (თუმცა, ესეც ქართული მხარის მიერ გავცელებულ ინფრომაციას უფრო წააგავს), სახმელეთო ჯარების ჰაერსაწინააღმდეგო თავდაცვის მოქმედებაში უკვე დეტა–ურად იყო აღწერილი საზენიტო დანადგარების ტიპი, მეზენიტის წოდება და გვარი, გაშვების დრო და ა.შ. (რაც ოფიციალური მხარის მიერ გავრცელებულ ინფორმაციას უფრო გავს ვიდრე ჟურნალისტის გამოგონილს).
ამასთან SPyDer–ის ერთ–ერთი საცეცხლე დანადგარის გათვლის წევრის თქმით, პირა–დად მისმა დანადგარმა, ომის დროს დროს 4 საფრენი აპარატი ჩამოაგდო, რაც საჰაერო ძალების ჰაერსაწინააღმდეგო თავდაცვის მოქმედებაზე გავცელებული ინფრომაციის ოფი–ციალურობას მეტ–ნაკლებად ამყარებს (თუმცა ბოლო ინფორმაციით....).

ქართული მხარის მიერ გავრცელებული ინფორმაცია კი ასე გამოიყურება:

„ანგარიში“ 8 აგვისტოს 10:27 სთ–ზე SpyDer-მა გახსნა 

8 აგვსიტოს SpyDer–მა 5, Ocа-AK/AKM კი 1 სამიზნე ჩამოაგდო ( კიდევ 2 ПЗКР–ებით)

9 აგვისტოს Бук-М1–მა 4 სამიზნე ჩამოაგდო (მათ შორის Ту-22М3)

10 აგვისტოს Бук-М1 და SpyDer–მა 1–1 სამიზნის ჩამოგდება შეძლეს

საერთო ჯამში სსძ–ს ჰაერსაწინააღმდეგო თავდაცვამ 11–12 სამიზნის ჩამოგდება შეძლო, კიდევ 7–8 სამიზნის ჩამოგდება ПЗРК–ებით სახმელეთო ჯარების მეზენიტეებმა შეძლეს.

რაც შეეხება სახმელეთო ჯარების ჰაერსაწინააღმდეგო თავდაცვის მოქმედებაზე ინფო–რმაციას, ის შემდეგნაირად გამოიყურება:

8 აგვისტო. 12 საათისთვის სოფელ ტირძნისის თავზე სერჟანტმა გრიგოლ ლომიძემ ПЗРК Grom-ით Су-25 ჩამოაგდო, რომელიც მიწას დაენარცხა.

8 აგვისტო. 13 საათისთვის სოფელ დიცის თავზე კაპრალმა ნიკა ლომიძემ ПЗРК Grom-ით, რუსული მოიერიშის დაზნიანება შეძლო, რომელიც ჯავისკენ მიეფარა თვალს.
8 აგვისტო. 14 საათისთვის სოფელ ტირძნისის თავზე ლეიტენანტმა გიგა ახვლედიანმა, რომელიც მე–3 ქვ. ბრიგადაზე იყო მიმაგრებული, ПЗРК Grom-ით Су-25 ჩამოაგდო.
8 აგვისტო. 13–დან 16–სთ–მდე შუალედში სოფელ დიცის თავზე, სერჟანტმა გოჩა სამსონაძემ Су-25 დააზიანა, თუმცა მისი მიწაზე დაცემა არ დაფიქსირებულა.

8 აგვისტო. 16 საათისთვის სოფელ ტყვიავის თავზე, სადაც მაშინ მე–3 ქვ. ბრიგადის შტაბი იყო განთავსებული, ლეიტენანტმა გიგა ახვლედიანმა ПЗРК Grom-ით Су-25–ის დაზიანება შეძლო.
8 აგვისტო. 18:40 საათისთვის სოფელ კარალეთის თავზე, სადაც იმ დროისთვის საზე–ნიტო დივიზიონის მართვის პუნქტი იყო განთავსებული, 4  Су-25 გამოჩნდა, რომლებიც 800 მ–ის სიმაღლეზე მიფრინავდნენ. სერჟანტმა ვალერი რობაქიძემ ПЗРК Grom-ით ერთ–ერთი Су-25–ის დაზიანება შეძლო, რომელიც ცხინვალისკენ მიეფარა თვალს.
8 აგვისტო. 18:50 საათისთვის სოფელ კარალეთის თავზე, რომლის სიახლოვესაც Пион–ების ბატარეა იყო განთავსებული, С-60–ების ორი ბატარეიდან და ПЗРК Grom–ებიდან გახსნილი ცეცხლით მოწინააღმდეგის საფრენი აპარატის დაზიანება შეძლეს, რომელიც რაჭის მიმართულებით გაფრინდა.
8 აგვისტო. 19 საათისთვის სოფელ კარალეთის თავზე, სადაც იმ დროისთვის სახმელე–თო ჯარების მართვის პუნქტი იყო განთავსებული, კაპრალმა ევგენი მაქსიმენკომ ПЗРК Grom-ით Су-25–ის დაზიანება შეძლო, რომელიც საჩხერისკენ მიეფარა თვალს.

9 აგვისტო. 14 საათისთვის სოფელ ახალდაბის სიახლოვეს, გორის ანძასთან (სადაც Пион–ების ბატარეა იყო განთავსებული) 2 Су-25 გამოჩნდა. МТ-ЛБ–ებზე დამონტაჟებული ЗУ-23-2–ების ბატარეიდან გახსნილი ცეცხლით, ერთ–ერთი მათგანის დაზიანება მოხერხ–და. მოიერიშე მიწას დაენარცხა, რისი თვითმხილველებიც არტილერიტებიც გახდნენ.
9 აგვისტო.  16 საათისთვის სოფელ ზემო ნიქოზში მე–4 ქვ. ბრიგადაზე მიმაგრებულმა კაპრალმა ზვიად გურეშიძემ ПЗРК Стрела-2М–ით Ми-24-ის დაზიანება შეძლო. შვეულმფ–რენი იმ საწვავმზიდის აფეთქებას ცდილობდა, რომელსაც წინა ხაზზე მყოფი ქართული ტანკებისთვის საწვავი მიჰქონდა. რაკეტა შვეულმრენს ძრავის საქშენში მოხვდა, თუმცა მიწაზე დაცემა არ დაფიქსირებულა.
10 აგვსიტო. 15 საათისთვის სოფელ შინდისთან, სადაც იმ დროისთვის მე–4 ქვ. ბრიგა–დის შტაბი იყო განთავსებული, მიიღეს ინფრომაცია მოახლოებულ რუსულ საბრძოლო თვითმფრინავებზე.  2–მა ЗСУ-23-4 Шилка–ამ ძალზე მცირე ხნით ჩართო რადიოლოკაცი–ური სადგურები და საფრენ აპარატებს გადამღობი ცეცხლი გაუხსნა. Шилка–ების ბატარე–ის მეთაურის ლეიტენანტ რამაზ კიკაბიძის თქმით დაინახა, თუ როგორ დაენარცხა მიწას საფრენი აპარატი რამდენიმე კმ–ის მოშორებით, საიდანაც კვამლი ამოვარდა.
სახმელეთო ჯარების ჰაერსაწინააღმდეგო თავდაცვის უფროსის, ვიცე–პოლკოვნიკ რევაზ სახვაძის თქმით, ომამდე ცოტა ხნით ადრე მოხერხდა ყველა ЗСУ-23-4 Шилка–ს გარემონტება და მათი რადიოლოკატორების ამოქმედება.

ასე, რომ თუ ქართული მხარის მიერ გავრცელებულ ინფორმაციას დავუჯერებთ, ომის განმავლობაში ქართველმა მეზენიტეებმა, საერთო ჯამში 23 საფრენი აპარატის ჩამოგდება–დაზიანება შეძლეს.

თუმცა ამ ჩამონათვალში ვერ მოხვდა კიდევ ერთი შემთხვევა, რომელიც 9 აგვისტოს მოხდა და რომელსაც ქვეითების გარდა ქართული Ми–24–ის მფრინავების შეესწრნენ. ამა–ვე ფაქტს იხსენებს 21–ე ბატალიონის მეთაური და ამავე ბატალიონის ალფა ასეულის სერ–ჟანტი.

9 აგვისტოს, დილისკენ ცხივალის სასაფლაოებიდან, სადაც იმ დროსითვის 21–ე ბატა–ლიონი იმყოფებოდა, ПЗРК Grom–იდან გახსნილი ცეცხლით, სერჟანტმა თემურ ბუხრიკი–ძემ, Су-25–ის დაზიანება მოახერხა, რომელიც ხეთაგუროვოსკენ გაუჩინარდა. 

ამავე პერიოდში და იმავე რაიონში, მოქმედება მოუწიათ მეორე საბრძოლო გაფრენაზე მყოფ  ქართულ  Ми–24–ებს.  სამიზნე,  ცხინვალის  შესასვლელში  არსებული,  ასფალტის ქარხნის მიდმდებარე ტერიტორია იყო,  რომელსაც მოწინააღმდეგის ცოცხალი  ძალა  აფა–რებდა თავს.  თუმცა, ცხინვალის  თავზე მოწინაღმდეგის საფრენი  აპარატების  გამოჩენის გამო უკან გამობრუნების ბრძანება მიიღეს და დავალება არ შერულდა. სწორედ  უკან  და–ბრუნების დროს დააფიქსირეს ქართველმა მფრინავებმა, თუ როგორ მოხვდა დაახლოებით 1500–2000 მეტრ სიმაღლეზე მფრენ Су-25–ს, საზენიტო რაკეტა.
შვეულმფრენები  საველე  აეროდრომზე  დაბრუნდნენ, თუმცა დაბრუნებიდან 15–20 წთუში, ისევ გაფრენის ბრძანება მიიღეს. სამიზნე ამჯერადაც ასფალტის ქარხნის მიმდე–ბარე ტერიტორია იყო. ამჯერად ქართულმა Ми–24–ებმა დავალების შესრულება შეძლეს და საველე აეროდრომზე უვნებლად დაბრუნდნენ.
მანამდე კი, 21–ე ბატალიონს, თვითმფრინავის დაზიანებიდან ცოტა ხანში, უკან დახევა მოუწია. უკან დახევისას კი, როგორც მებრძოლები იხსენებენ, მოწინააღმდეგის მიერ დაკა–ვებული ტერიტორია ქართულმა Ми–24–ებმა დაამუშავეს, რამაც ბატალიონს ამოსუნთქვის საშუალება და შედარებით უსაფრთხოდ უკან დახევის საშუალება მისცა.

როგორც ხედავთ, 21–ე ბატალიონის მებრძოლებისა და ქართველი მფრინავების მონა–თხრობი ერთი და იგივე მოვლენებს ასახავს. 
